
Uunga siunnersuut:

Ilinniartut ineqarfii pillugit Inatsisartut inatsisaata allanngortinneranik Inatsisartut

Inatsisissaattut siunnersuut

(Meegqganut, Inuusuttunut, Ilinniartitaanermut, Kultureqarnermut, Timersornermut

Ilageegarnermullu Naalakkersuisoq)

Oqaaseqaat:

Ilinniartut ineqarfii pillugit Inatsisartut Inatsisaata allanngortinnegarnissaanik
Naalakkersuisut siunnersuutaannut Inuit Atagatigiit sinnerlugit

qujarusuppunga.

Pingaarnertut allannguutissatut siunnersuutit pingasut pineqgarput -

oqaatsitigut naleqqussaanerit saniatigut.

Siullertut siunnersuutiginegarpoq ilinniartog toqukkut gimagussimappat
gimataasut ilinniartut inaanni gaammatit 4-t tikillugit najugagaannarnissaannik
periarfissaqarnissaat. Taamaasillunilu ullut qulit ingerlaneranni inimik allamik
nassaarnissamut piffissaliussaq sivikippallaarujussuartoq gaammatit 4-t

tikillugit sivitsornegassooq.

Aappaattut siunnersuutigineqgarpogq ilinniartup ilinniakkani ineruniuk ilinniartut
inaanni Naalakkersuisut atorunnaarsitsisinnaanerat pillugu saneqqussinissamut
periarfissaqalersitsineq — taamaalilluni ilinniakkamik inerlaap
soraarummeerluni naggataarnermi pegataasinnaanissaa allannguutissamut

siunnersuutip qulakkiissavaa.

Pingajuattullu allanngortinniarnegartoq tassaavoq ilinniarnermut atatillugu

suliffimmiikkallarneq imaluunniit atuarfimmiikkallarneq peqqutigalugu
ilinniartup ilinniartut inaat najunngikkallarnerani Naalakkersuisunut
atugassiissutiginissaanut pisussaaffimmut aalajangersagaq. Aalajangersakkami
ersarissarniarneqartoq tassaavoq ilinniartut inaat najunngikkallarnerani
Naalakkersuisunut atugassiissutiginissaanut pisussaaffeqarneq taamaallaat
atuutsinneqgassasoq inoqutigiit (imaluunniit inoqutigiit ilaannaanit ilagineqartut)
tamarmik pegataannginnissaat pinegarpat. Matumanilu nassuiarneqartutut
siunertaasoq tassaavoq ilinniartut inaat sapinngisamik pitsaanerpaamik

atornegartarnissaat qulakkeerneqgarnissaa.

Taama naatsumik ogaaseqgarlunga - Inuit Ataqatigiinniit Naalakkersuisut

allannguutissatut siunnersuutaat akueraagut.



